
Fl-ahhar harda ta' ‘“L-Imnara”

gsamt maghkom xi taghrif li kont

gbart dwar il-gzira ta’ Kemmuna.
F'dan l-artiklu issa se naghti
titwila lejn L-Ahrax tal-Mellieha,
art pjuttost qribha u mifruda
minnha permezz ta' medda bahar
li tissejjah lI-Fliegu ta’ Kemmuna
iew ll-Fliegu ta' Malta , skond
mnejn thares lejha. Jekk inqisu ii
fug mappa l-gzira ta' Malta tidher
gisha xbieha ta' huta, naraw li
denbha mhux ghajr il-penizola
kbira u tawwalija ta' L-Ahrax (kif
jafuh il-Mellihin) filwagt i I-Port ta'
Marsaxiokk (sewwasew mat-tarf
l-iehor tal-gzira) donnu halqg il-
huta. Ghax [|-Ahrax huwa
mdawwar bil-bahar tant li ghoddu
magtugh ghal kollox mill-bgija ta’
Malta, i ma kienx ghal ghong
dejjaq ta' art li jghaqgdu mal-
Mellieha u Il-inhawi taghha.
F'hafna mapep, Il-isem lokali
jingabez ghal kollox biex minfloku
jidher I-isem ivvintat “Marfa
Ridge” (nofsu Malti u nofsu
Ingliz), aktarx hlieqa ta' xi kittieb
barrani jew Zzball li baga' jigi
kkupjat minn mappa ghall-ofira.
lzda ejjew inzuru t-toponomastika
ta' I-Ahrax aktar mill-qrib, u I-
istess bhalma ghamilna fil-kaz ta'
Kemmuna, nibdew bi vjagg
madwar ix-xtut, ghalkemm din id-
darba gisna ged induru kontra d-
direzzjoni ta' l-arlogg.

Ix-xtut tal-lvant u I-grigal

{l-bidu tad-dawra taghna madwar
[-Ahrax jinsab sewwasew malli

thalli r-Ramla tal-Mellieha, |-itwal
ramla fil-gzejjer Maltin (li n-nies
aktar jafuha bhala L-Ghadira,
minhabba I|-ghadira salmastra
kbira li tinsab warajha u li llum
hija mharsa bhala santwarju ta' I-
ghasafar). Minn hawnhekk, It
Telgha ta" I-Ahrax (illum trig
traffikuza) tilwi 'l fug lejn il-Marfa u
¢-Cirkewwa, filwaqt li lejn il-lvant
tiftah wahda mill-akbar dahliet ta'
bahar fi gzritna: H-Qala tal-
Mellieha. Bi¢ca gmielha mix-xtut
ta' I-Ahrax taghti ghal fug din il-
gala, bi rdumijiet imponenti u
sensiela ta' dahliet ferm i¢ken. L-
ewwel fost dawn id-dahliet hija Ir-
Ramla ta' Qassisu, kennija u
mrammia, li llum isservi bhala
xtajta privata ta' lukanda kbira.
F'tarfha  kienet  inbniet  If-
Trunciera ta’ Qassisu fis-shin
1714-16, izda minn din il-batterija
ghall-kanuni illum fadal biss hijiel
zghir tal-pedamenti. U fit passi 'l
boghod tiftah L-Imgharrqa (jew
Ta' I-imgharrqa), kalanka tonda
bi gnub gholjin u b'bokka dejga.
L-inhawi ta' madwar ighidulhom
Ix-Xewkija , aktarx minhabba -
moxa taflija fejn ix-xewk jikber
gatigh. ld-difiza ta' dawn ix-xtut
minn xi zbark tal-ghadu tidher li
kienet kemmxejn {a' ugigh ta' ras
ghall-Kavallieri fis-Seklu  XVIII,
ghax apparti  mit-trunciera i
semmejna, fl-1761 bnew ukoll Is-
Sur (ismu mieghu) biex jahkem
tahtu I-plaja hamranija (Taht is-
Sur) li twassal mittarf ta' I-
Imgharrga sal-bidu ta' l-irdumijiet
wedfin. llHlewn hamrani tax-xatt

huwa dovut ghad-depoziti
Kwaternarji, saffi ta' hamrija
iffossilizzata (li tbattmet mill-

elementi fug eluf kbar ta' snin
biex saret blat) li madwar I-Ahrax
huma mifruxin mhux hazin forsi
aktar milli fi bnadi ohra tal-gzira.
Matul din il-plajja niltagghu ma' L-
Irdum ta’ Qassisu (sies baxx,
jekk tista' tghidlu hekk), u ma'
rkejien imsejhin Tal-Keskesun u
Ta' Zamzam. Bi dritt din ta' |-
ahhar, is-sur joghla xi ftit peress i
jagsam wied zghir; skond ma staijt
nifhem mid-deskrizzjoni li ta Gan
Frangisk Abela dan huwa Wied
il-Harrub. Ta' Zamzam huwa -
ahhar xatt baxx fuq din ix-xaqliba,
ghax ftit metri 1 hinn, il-blat jibda
joghla u jispikka L-Ghar ta’
Zamzam, hnejja naturali doppja

bi gnub weqgfin sporguti 'l barra u
b'ghar dejjag fil-bahar ezatt
tahtha. B'xorti hazina, dawn |-
inhawi hiemda sfaw imharbta
ghal kollox fl-1988 meta kien
inbeda I-bini ta' moll li mieghu
suppost kellu jibda jitrakka I-vapur
t'Ghawdex fil-maltemp, u nfethu
zewgq trigat ghall-ingenji. Intefqu I-
flus u saret hsara kbira fil-post,
tgieghdu hafna blokok tal-konkos
fil-bahar, u sahansitra ntmessu xi
bi¢¢ciet mis-sur storiku... biex wara

kollox il-progett miet fuq ruh
ommu u llum bgajna b'gerha
kerha, ghalxejn b'xejn. U

galadarba |-post sar accéessibbli
ghall-vetturi, dahlu problemi ohra
li komplew hawdu |-borma.

Wara |-Ghar ta' Zamzam, il-blat
kemmxejn gholi u wieqaf jidher
imfellel minn xi hames gherien
tawwalin u dojoq izda mhux fondi
' gewwa (pjuttost gishom xqugq) li
jissejhu L-Gherien tal-Parsott,
mill-isem ta' Il-inhawi. Malli
tagbizhom, issib il-blat imkisser
ta' ll-Parsoftt, li donnu tlaggam
hekk minhabba s-sigar tat-tin
salvagg li jikbru gox-xquq fondi.
Minn hawn jibda Rdum il-Hmar,
li jiddomina l-veduti mill-Mellieha
lejn I-Ahrax, u li jintgharaf mill-
kwantitajiet kbar ta' tirxien
(boulders) li waqghu ‘| isfel ghal
gol-bahar tahtu wara li ¢eda I-blat
gholi ta' fughom. Fih ukoll xi
rqajja’ zghar ta' tafal gheri i
jkomplu jzewquh. Xatt i-bahar
taht dan l-irdum huwa mdawwar
il gewwa u mibrum donnu gaws,
bejn zewg ftrufifiet mahrugin ‘il
barra: il-Parsott fug naha u II-
Marbat fuq I-ohra. Jidher li dan il-
post dari kellu ¢erta importanza
ghax mieghu kien jitrabat I-irmigg
ghas-sajd tradizzjonali Malti (u
Sqalli) tat-tonn b'metodu pjuttost
imdemmi: it-tunnara. Fil-fatt, anke
l-artijiet li jinsabu fil-vicin huma
maghrufin bhala Tat-Tunnara. L-
irdum jibde! ismu ghal Irdum il-
Griewi, fejn jidhru mhux biss
tirxien dagshiex (Is-Snien), izda
wkoll dahla ramlija tassew
ckejkna u helwa qalb il-blat ta'
taht l-irdum, li tissejjah Dahlet ix-
Xilep. L-inhawi ta' madwarha
ukoll jghidulhom Tax-Xilep. Hawn
tista' tghid wasalna fRas ix-Xilep
jew Ill-Ponta tal-Madonna, kap
ewlieni fejn IlHirdum jikser gisu

kartabun u l-bokka wiesgha tal-
Qala tal-Mellieha tiftah ghal gol-
bahar  miftuh  tal-Mediterran,
sewwasew taht il-kappella
mwarrba tal-Madonna ta' I-
Ahrax. {llum hemm biss kappella
gdida mibnija fug stii modern.
Izda sa ftit snin ilu, fiit passi eqreb
lejn xifer l-irdum, kien ghadu
jidher i-fdal ta' kappella (jew
ni¢¢a kbira) ohra ferm eqdem, bl-
imramma mikxufa tal-mazkan u I-
hamrija, u nofsha mgarrfa
bhallikiecku ntiagtet minn xi
sajjetta. Din ghabet fix-xejn b'mod
kemmxejn  misterjuz  fis-snin
disghin, u sahansitra |-pedament
baxx taghha donnu zvintal Min jaf

jekk il-gebel misrug taghha
jinstabx fxi gnien privat? Nafu
biss li fis-satra tallejl (biex.

inghidu hekk) intilef monument
storiku i kellu rabta folkloristika
gawwija ma' l-inhawi, tant li huwa
mfakkar mhux biss fl-istess ponta
ta' tahtu, izda wkoll fl-irdum ta'
biswitu (L-Irdum tal-Madonna) u
fl-artijiet kollha tal-vicin: L-Ahrax
tal-Madonna. Fuq wahda mit-
tirxien il-kbar li jinsabu mal-ponta
hemm imwahhal salib tal-hadid,
bhallikieku biex ifakkar xi gharga
jew grajja ohra kerha bhalha.

ll-bahar miftuh ta' gquddiem I-
Irdum tal-Madonna l-ewwel jifnad
bil-mod, izda mbaghad xi nofs mil
‘il barra jerga’ jitbaxxa u tintiahaq
Is-Sikka I-Bajda. Din aktarx hija
l-akbar fost is-sikek ta' madwar il-
Gzejjer Maltin, u ghalkemm ma
tixrifx ‘il fug minn wicc I-ilma,
ghandha firxa dags il-gzira shiha
ta' Kemmuna, bhalma jidher sew
minn fuq il-mapep tal-bahhara. ix-
xfar taghha sbieh ghal min ihobb
joghdos bi¢-¢ilindri, u smaijt Ii s-
sikka nnifisha hija mfittxija ghas-
sajd minhabba li taghmel il-hut.
Jekk inharsu lura lejn lart u
nkomplu fejn hallejna, nintebhu fi
hemm  jinfemmu l-irdumijiet
kollhom- tirxien u  mill-ewwel
tolqotna s-sbuhija ta' Ghar I¢-
Comb, imrekken taht sies gholi
go dahla ta' bahar izraq. Ftit ‘il
barra minn dan I-ghar kbir u fond
bil-giegh ramli, hemm ukoll hinejja
naturali mdaqqgsa. Fil-grib jezisti
lI-Minzel tar-Ramel, mnejn is-
sajjieda kienu jixxabbtu mas-sies
biex jaslu sal-bahar. U I-istess
inhawi isibuhom bhala L-Ahrax

tar-Ramal, aktarx minhabba li I-
hofor ta' qalb ix-xaghri ta' fuq is-
sies huma mimlijin ramel li ttella'
mill-bahar fxi grigalata gawwija.
Minkejja li din ix-xaghra gieghda
kemmxejn  fil-gholi, = m'hemmx
dubju li xorta tintlahaq mir-raxx
tal-bahar, ghax sahansitra I|-blat
huwa ferm ehrex minn {a' bnadi
ofira hekk i difficli timxi fuqu,
filwaqgt i fost ix-xtieli salvaggi
jibdew jidhru dejjem aktar ix-
xorbett u ohrajn bhalu li jifilhu
hamrija mielha u ghaldagstant
ffittxu  l-ambjent ta' max-xtut.
Sewwasew taht [-istess irdum
hemm skoll imdaqgqgas, aktarx il-
fdal ta' hnejja ohra li mwieg il-
bahar I-ewwel holquha u aktar
tard garrfuha. Aktar ‘I isfel, is-sies
gholi jkompli jmajna sa ma fl-
ahhar isir xatt baxx bi blat
ippuntat. II-Mellihin jafuh bcala L-
Irdum iz-Zghir, izda dan l-isem
(bhal bosta ohrajn) ma ssibux
miktub. Minfloku, fxi mapep tara
stampat “Rdum l-Ahmar”,
ghalkemm dwar dan ghandi nofs
xamma li jista' jkun zball li baga'
jkun ikkupjat minn mappa ghall-
ohra; aktarx li mhux ghajr verzjoni
ohra ta' l-isem “Irdum i-Hmar” u
ma jinsabx fejn hemm L-Irdum iz-
Zghir. Aktar lejn it-tramuntana, il-
blat jerga' joghia xi ftit u hemm xi
gherien mal-bahar. U ezatt
maghhom hemm mina naturali li
twassal ghal go xena li tassew
tpaxxi l-ghajn: [Id-Dragunara,
hofra kbira u fonda mdawra bi
gnub gholjin i jkennuha ghal
kollox mill-bahar miftuh. Xi
geologi jahsbu li kienet ghar kbir
fug l-art li sfrundalu s-saqgaf
(ghalhekk ghandha ghamla gisha
borma kbira) u li, meta l-art
ixxagilbet, safa nofsu mghaddas
fil-bahar. Malli ddur mad-
Dragunara, jilgghek il-blat
salvagg ghall-ahhar tal-Ponta ta’
I-Ahrax, ippuntat gisu skieken
hergin mill-art. Dan minhabba i
din ir-ras mhix biss l-aktar tarf ta'
Malta i jinsab imbieghed lejn it-
framuntana, izda wkoll wiehed
mill-aktar mikxufin ghall-qilla tal-
bahar miftuh. U qrib tad-
Dragunara hemm ukoll lI-Minfes
(ismu mieghu), ghar baxx u
dejjaq bis-sagaf mixquqg (bl-Ingliz
jissejjac  “blowhole”) 1 joffri
spettaklu shih f'xi grigalata tajba,
peress li gieghed ezatt bi dritt il-

grigal u minn go fih il-mewg tal-
maltemp jibda jfawwar u jispara ‘|
fugq sahansitra oghla minn erba’
sulari. Magenbu hemm iehor li
ghandu |-bokka thares lejn il-
maijjistral.

lI-Fliegu ta' Kemmuna

Bejn il-Ponta ta' I-Ahrax u l-irdum
Ta' Prexxa fKemmuna ghandna
I-bokka tal-fliegu. Minn hawn il
guddiem, il-kosta tibga' dejjem
baxxa sat-tarf l-iehor tal-fliegu bi
dritt il-Ponta ta¢-Cirkewwa, u hija

maghmula minn sensiela ta'
dahliet u  ramliet  kennin,
b'harrigiet baxxi ta' art i

jifirduhom minn xuixin. L-ewwel
bajja, Dahlet ix-Xmajjar, tinsab
sewwasew malli ddur mal-Ponta
ta' I-Ahrax u hija l-unika wahda li
ma fihiex ramel, aktarx minhabba
li esposta wisq. Din tista' tghid |i
hija wkoll l-aktar gala mbieghda
mic-Centri abitati u kellha karattru
pittoresk differenti ghal kollox mir-
ramiiet iffullati ta' I-Armier; hawn
kont thossok maqtugh mid-dinja
frokna mwarrba fejn kont tiltaga’
biss ma' xi sajjied jew tnejn li
jmorru ghall-kwiet jistadu bil-
gasba. Izda ghal bosta snin, il-
blat tax-xatt (/I-Plaj) u I-art biswitu
(Tax-Xmajjar) thallew jintuzaw
bhala mizbla, u fi zminijet ferm
aktar recenti l-ambjent kompia
jitgharraq peress li sahansitra
tala' xi bini u twittiet l-art ukoll.
Jaqgbdek il-biki tara post bhal dan
jitlef ghal kollox kull hjiel ta' I-
identita®~ helwa li kellu. Ghall-
kompletezza nsemmu  wkoll -
Bieb ta' I-Ghar, ghar artificjali
zghir izda li jidher sew fgenb il-
bajja tant it-Torri |-Abjad, u /-
Qabar, lagam moghti lil parti mix-
xatt ta' faccata, jigifieri aktar lejn
[l-Ponta ta' -Ahrax.

Mill-punent ta' Dahlet ix-Xmajjar
tohrog ponta kbira maghrufa
bhala ll-Ponta tax-Xmajjar jew II-
Ponta tat-Torri, peress li fuq il-
quccata baxxa taghha jispikka It-
Torri I-Abjad (jew It-Torri ta' I-
Ahrax), wiehed mit-tlettax-il torri li
kien bena I-Gran Mastru De
Redin fl-1658. Aktar tard fi Zmien
il-Kavallieri stess (1714-16) kien
inbidel fbatterija ghall-kanuni i
wkoll ghadha hemm sal-Hum;



ghandha ghamla ta' nofs c¢irku u
hija mghammra b'foss. Din kienet
biss wahda minn ghadd gmielu ta'
fortifikazzjonijiet i nbnew mill-
Kavallieri fis-seklu XVill biex
jiddefendu x-xtut ta' I-Ahrax. Mill-
Ponta tax-Xmajjar tibga' hierga
Is-Sikka tat-Torri li tinzel ghal
xejn ghal xejn ghal gol-fliegu.

Sewwasew wara t-Torri I-Abjad
tinsab Ir-Ramla tat-Torri i
maghrufa wkoll bhala }
B . Dwar l-ewwel
tantx hemm fiex titfixkel, izda xi
nghidu ghat-tieni wiehed? II-
birrun (Ammophila littoralis) huwa
tip ta' haxix li jikber fir-ramel u li
b'gheruqu jorbot u jistabbilizza r-
ramel tant li jghin biex jiffurmaw

gharam (sand dunes) imdaqgsin .

fug in-naha ta' wara tar-ramliet.
Tabilhaqq, fir-Ramla tat-Torri
ghadek sa llum tara I-fdalijiet ta' I-
aktar gharam importanti tal-gzira
ta' Malta, li madankollu huma
ferm izghar mil-gharam tar-
Ramla -Hamra fGhawdex
minhabba ghadd ta' fatturi
fosthom in-nuqgas ta' harsien
mill-hafna problemi ambjentali li
jezistu fl-inhawi. Ta' min ighid
ukoll li I-birrun innifsu ngered ghal
kollox mill-gzejjer Maltin wara li r-
ramliet kollha fil-limiti tal-Mellieha
“tnaddfu” mill-haxix hazin” fis-
sitinijet u s-sebghinijiet. Darba,
wahda xiha mill-Mellieha kienet
irrakkuntatli Ii -birrun 1i kien ighix
fdin ir-ramla mhux biss kien
kotran izda kien ukoll jinhasad u
jinhadem biex minnu jsiru I-gfief.
Meta xi snin ilu rajt din ix-xitla
ghall-ewwel darba (fl-ltalja u fit-
Tunezija, peress li fMalta armajn
Alla m'ghamilha) stajt nifhem
kemm iz-zkuk irgaq taghha,
ghalkemm jixxejru mar-rih, huma
tassew = b'sahhithom. F'din ir-
ramla, kien jezisti wkoll It-Torri
ta' Lavier, ridott ta' Zmien il-
Kavallieri (1715-16) i minnu
m'ghadu jidher xejn. Minfloku llum
hemm ruxxmata gabubi hodor
(suppost remissi ghad-dghajjes,
izda fil-fatt villeggjaturi maghmulin
minn kull tip ta’ materjal) Ii nbnew
bla permessi matul is-snin tant li
honqu din il-bajja sabiha. llium
meta ssemmi r-Ramia tat-Torri
aktar tiftakar fil-kruha tal-bini milli
fis-sbuhija tal-bahar!

Jekk inkomplu nduru max-xatt,
nilmhu [Is-Sur ta' I-Ahrax, sur
baxx izda estensiv li nbena ghall-
habta ta' 1-1761 biex idawwar il-
harriega ta' art biswit ir-Ramla tat-
Torri. Warajh hemm bhal wied
ckejken b'ghadd ta' eghlieqi
2ghar, imsejhin Ta’' Frawla (mil-
lagam tal-familja li tahdimhom). il-
plajja taht is-sur fiha wkoll xi tliet
gherien zghar fil-bahar, li wiehed
minnhom ighidulu L-Ghar ta’ I-
Ghasafar. U b'hekk wasalna fil-
Qala tal-GhoZlien, maghrufa
aktar bhala L-Armier. Din il-bajja
fiha zewg xtajtiet imrammla, u fil-
fatt, il-kelma “"armier” mhix ghajr
tahsira ta' “armiel” (il-plural miksur
ta' “ramia”). U jidher li I-verzjoni
originali ghadha hajja wkoll, ghax
gieli ghadek tisma' min ighid
“morna |-Armiel” minflok “morna I-
Armier”. lllum, biex dawn iz-zewg
ramliet jingharfu minn xulxin,
spiss jintuzaw il-kelmiet “Armier”
u “Little Armier’, izda jidher |i
gabel ma dahlet din l-uzanza,
kienu jissejhu [r-Ramla tas-
Simar (l-akbar wahda, lejn il-
punent) u Ir-Ramla tal-Ghozlien
(izghar minnha, u eqgreb lejn is-
Sur ta' l-Ahrax). Is-simar huwa
xitla ippuntata li tikber fil-widien
jew ghadajjar salmastri, u i
kultant ghadu jikber hawn; I-istess
bhalma ghedna ghall-birrun, fi
bnadi ohrajn ta' Malta anke dan
kien jintiseg biex isiru I-gfief jew
nases. Sewwasew bejn iz-zewg
ramliet, jinsab [t-Torri ta' |I-
Armier (jew It-Torri ftal-
Ghozlien), ridott iehor ta' 1-1715-
16 li ghadu shih izda zdingat u fil-
periklu 1i jiggarraf. U wara r-ridott
hemm [li-Barriera ta’ I|-Ahrax,
maghrufa wkoll bhala ll-Barriera
tal-Knisja ghax fis-Sekiu XIX
minnha ngata’ I-gebel biex inbniet
il-knisja parrokkjali tal-Mellieha; |-
inhawi tal-madwar ukoll jissejhu
Tal-Barrieri.

Lejn il-punent ta' l-Armier, l-art
terga' tohrog 'il barra gol-fliegu
bhala Isien twil u baxx maghruf
bhala [I-Qortin it-Twil (ismu
mieghu) jew II-Qortin ta’ Makka.
jI-ftit eghliegqi baxxi t'hawnhekk
ukoll igibu l-isem Ta' Makka; dan
kultant narawh miktub fuq il-
mapep bhala “Ta' Magga”, aktarx
bi zball wara li l-ewwel inkitbu
b'ortografija Taljana (*Ta Macca”)

u mbaghad ingalbu lura ghall-
Malti. Hawnhekk ghadha wiegfa
sa llum wahda mill-isbah batteriji
ta' Zmien il-Kavallieri (1714-16),
maghrufa b'ghadd ta' ismijiet,
fosthom it-Torri Vendome, it-
Torri ta’ Makka u It-Torri tal-
Qortin it-Twil. L-isem “Vendome”
ge] minn  kunjom il-Frangiz
Philippe de Vendosme, i kien
stinka biex isiru dawn il-
fortifikazzjonijiet ta' max-xtut
bhala parti minn pjan ambizzjuz ii,

“izda, ma tantx kien effettiv fid-

difiza tal-Gzejjer Maltin kontra I-
invazjoni Franciza f{-1798. II-
Qortin it-Twil ta wkoll ismu il
Ramlet il-Qortin, xtajta mrammia
li tinsab fuq ix-xaqliba I|-ohra
tieghu. Gieli tissejjah ukoll Ir-
Ramla ta' Kejli, Ir-Ramla ta’
Tawta u Ir-Ramla ta' Tawtar,
fnofsha jinsab ridott iehor antik
(1715-16) maghruf bhala It-Torri
ta’ Skalor jew It-Trunéiera.;
kultant jidher imnizzel bhala
“Torre Eskalar” (“Skalor” aktarx li
hija tahsira ta' dan l-isem) “jew
“Torre Taudar”. B'xorti hazina,
anke din ir-ramla tgharrget mhux
ftit minhabba I-bini ta' ghadd
gmielu ta' kmamar u gabubi.

Wara r-Ramla tal-Qortin, induru
mal-Ponta tal-Bir u naslu fir-
Ramla tal-Bir. Din ir-ramla
zghira, maqrusa bejn Zewqg
lukandi kbar, ukoll ghandha ridott
fnofsha (It-Torri tal-Bir , mibni fl-
1715-16 bhall-ohrajn ta' pariggu),
ghalkemm gieghed fi stat hazin
hafna. L-inhawi ta' madwaru aqgta’
Xjisimhom... Tal-Bir ! Minn hawn
nghaddu magenb [I-Moll tal-
Marfa, li kien jitrakka mieghu I-
vapur t'Ghawdex gabel ma tlesta
moll akbar fil-Ponta ta¢-Cirkewwa
fl-1977; illum jintuza l-aktar mil-
lane¢ ghal Kemmuna. Ftit ‘il
boghod, fuq il-blat mal-plajja tal-
Marfa, hemm dahla ¢kejkna tal-
bahar fejn ghadu jidher tarag
magtugh fil-blat u fejn il-blat ukoll
kien gie illixxat; skond ritratti
godma jidher li minn hawn kienu
jimbarkaw id-dghajjes ghal
Ghawdex (servizz li kien maghruf
bhala “li-Moghdija’) gabel ma fis-
seklu ghoxrin inbena I-moll
modern li semmejna. Aktarx i
dan wassal ghall-isem maghruf
ta' lI-Marfa (nom mimmat li bil-
Malti qadim  ifisser  moll).



Hawnhekk stess, fi Zmien il-
Kavallieri kienet inbniet batterija
mdaggsa ghall-kanuni, sabiha u
b'ghamia tipika ta' nofs tond, li
tissejjah It-Torri tas-Sghajtar
(1714-16). Ghadha hemm sa
llum, ghalkemm fi Zmien I-Inglizi
sarulha xi bidliet billi giet
inkorporata flukanda ta' dak iz-
zmien; dan il-bini kbir jinsab
sewwasew fejn it-trig ewlenija
tofroq fi thejn u jissejjah ll-Palazz
tal-Marfa jew ll-Palazz I-Ahmar.

Minn hawn, il-blat baxx jibga' jdur
lejn ramla ohra ckejkna, Ir-Ramla
ta’ Wied Musa, mohbija taht pont
fejn it-trig ewlenija i tiehu mill-
Marfa ghaé-Cirkewwa tagsam
wied imdaqqas li jgib l-istess isem
(Wied Musa). Ftit il
hemm [l-Palazz iz-Zghir, bini
iehor gadim ghamla ta' torri li
tista' tghid issa gieghed bieb ma’
bieb ma’ l-impjant kbir tar-reverse
osmosis. Anke minn hawn ‘il
quddiem, il-plajja tibga' pjuttost I-
istess, ghajr ghal roqgha zghira
msejha Tal-Fuli, fejn hemm
sensiela ta' dahliet ¢kejknin bi
xtajtiet caghkin jew ramlin; wahda
minn dawn id-dahliet illum hija
xtajta privata ta' lukanda ohra li
hemm fil-grib. Imbaghad fit-tarf
nett tal-fliegu hemm il-“port”
artifigjali li llum kulhadd jafu bhala
“Ié-Cirkewwa”; dan kien sar
ghall-vapuri t'Ghawdex bejn I-
1974 u 11976 u ha post dak
izghar ta' bejn il-Marfa u r-Ramia
tal-Bir. Kif jidher sew minn ritratti
godma, l-ilqgugh gholi li jkennen il-
moll ta¢-Cirkewwa inbena fug L-
Iskoll tal-Marfa (jew Il-Blata),
skoll baxx izda mdaqggas li kien
jinsab maqtugh ‘il barra fil-bahar
ezatt mal-bokka tal-fliegu bi dritt
L-Irgiga ta' Kemmuna. Parti sew
minn dan l-iskoll ghadha tidher
taht il-fanal gholi li hemm matul I-
istess ilqugh. [Il-Ponta tac-
Cirkewwa nnifisha tidher bhala
medda tfa' blat baxx wara I-
parkegg ewlieni tal-port u hija
mfittxija hafna mis-sajjieda tal-
gasba; din il-ponta gieli kienet
tissejjah ukoll lI-Ponta tal-Marfa.
Hawn forsi naraw xi fit tal-
konfuzjoni bejn I-ismijiet “Marfa” u
“Cirkewwa”. Ghaliex? Jidher i
gabel ma nbena -port il-gdid, il-
plajia twila li thares lejn il-fliegu
(bl-iskoll b'kollox) kienet titgies

boghod .

bhala parti mill-Marfa, filwaqt li ¢-
Cirkewwa (isimha  maghha)
propjament kienet tirreferi ghall-
bajja kbira u tonda qgisha ¢irku bi
gnub gholjin i hemm wara |-
lukanda u thares lejn il-bahar
miftuh. Din il-bajja llum narawha
indikata fit-tabelli u [-mapep bhala
“Paradise Bay” (isem
kummercjali), izda x-xjuh Mellihin
jafuha  bhala  Ill-Qala  tac-
Cirkewwa, ll-Port ta¢-Cirkewwa

jew inkella sempligement I¢-
Cirkewwa. Billi Il-ponta kienet
tifred il-Marfa  mic-Cirkewwa,

kellha rabta maghhom it-tnejn.
l[zda minn mindu sar il-port il-gdid,
in-nies bdiet tassoc¢ja dejjem
aktar l-isem “Cirkewwa” mieghu u
lisem “Marfa” ma' l-inhawi tal-
moll il-gadim, u b'hekk bdiet
tintilef it-tifsira originali.

L-irdumijiet tal-punent
Hekk kif iddur mal-Ponta taé-
Cirkewwa, titfagga kosta differenti
ghal koliox minn dik ta’ mal-fiegu
u mill-ewwel tintlemah [l-Qala tac-
Cirkewwa  bil-blat  gholi i
jdawwarha. Qrib il-ponta hemm
l¢-Cirkewwa ta’ Gewwa, fejn fl-
1990 kien inbena moll iehor kbir
taht l-aktar parti baxxa ta' I-irdum;
dan sar fiok iehor eqdem u jintuza
l-aktar meta |-bahar gawwi mill-
grigal ma jhallix il-vapuri jitrakkaw
faccata I-fliegu. Qrib dan il-moll, |-
irdum jaqta' dritt ghal gol-bahar u
jissejjah L-Irdum I-Abjad
minhabba I-kulur tal-gebla tas-
sekonda |i ssawru; wiehed xih
mill-Mellieha kien semmieli wkoll
ghar (L-Ghar I-Abjad) li jinsab
hawn, izda dan gatt ma rnexxieli
nsibu. Aktar ‘il gewwa, [-irdum
ikompli joghla u jibdel ismu: L-
Irdum  taé-Cirkewwa;, tahtu
hemm talut wieqaf tat-tafal, miksi
b'tirxien kbar u zghar li tqaéctu
mill-irdum u wagqghu ‘| isfel ghal
ma' xatt il-bahar. U sewwasew
taht IHrdum ta¢-Cirkewwa hemm
ukoll Ir-Ramla tac¢-Cirkewwa,
xtajta ramlija tassew pittoreska li
geghda tinhataf u tinbela' taht it-
tkabbir bla razan ta' stabbiliment Ii
suppost kien beda bhala gabbana
zghira.

Ftit ‘i boghod lejn il-punent, |-
irdum johrog mill-bajja sewwasew
fil-Ponta ta' Xriek, u jibda jisporgi

mill-ewwel ghal fuq il-bahar
miftuh. Minn hawn ‘il quddiem
jibda Rdum il-Qawwi, li jiehu
bixra tassew salvagga, gholi u
b'labirint ta' tirxien enormi tahtu,
tant li hemm sahansitra fejn
tintilef fl-ispazji dojoq u fondi ta'
bejniethom. Fost l-akbar minn
dawn il-blatiet maqgtughin hemm
I¢-Catta u Ir-Raff (aktarx it-tnejn
i  huma  msemmijin  hekk
minhabba l-quécata catta
taghhom), filwaqgt li anke uhud
mill-hniedaq fondi ta' bejniethom
ghandhom I-ismijiet taghhom,
nghidu ahna ll-Harq tal-Hamiem
u [ll-Harq tac¢-Catta. Taht parti
mill-irdum, hemm ukoll bhal dahla
tal-bahar li fil-mapep tintwera
bhala Ta' Qassisu. Hawn naraw
arkata naturali minquxa mili-
bahar (/l-Hnejja) u munzell ta'
blat hamrani (aktarx tip ta'
depozitu Kwaternarju) li jghidulu
li-Borg I-Ahmar. Bejniethom
hemm wesgha zghira (/I-Qatgha
ta’ Marzu) b'xi kmamar tas-
sajjieda qalb il-blatiet gholjin. FI-
istess parti ta'’ Rdum #-Qawwi
hemm ukoll erba’ mniezel, jigifieri
moghdijiet aktarx weqfin mnejn
tista' tinzel mill-art gholja ta' fuq I-
irdum ghal tahtu. L-ewwel fost
dawn huwa Ill-Minzel ta’ Ruman
jew [II-Minzel tar-Rixtellu, li
jintlahaq minn go bieb fxifer |-
irdum imsejjah L-Arkata
(maghmul minn gebliet kbar tal-
gawwi; il-fdalijiet tac-Cappetti juru
li gabel kien jinghalaq b'rixtellu
tal-hadid) li mbaghad taghti ghal
tarag gadim |i jinzel ma' l-irdum.
Qribu hemm Il-Minzel ta’ Gaha
(tarag dritt go foss fond magtugh
fl-irdum) u mbaghad lI-Minzel ta’

Piswella (tarag imserrep
maqtugh fil-blat max-xifer);
bejniethom hemm il-fetha ta'

minzel iehor li m'ghadux jezisti,
aktarx minhabba li ggarraf il-blat
ta' tahtu. Fl-ahharnett, hemm II-
Minzel I-Abjad, li mhux hiief
passagg dejjaq li jinzel minn go
xaqq fparti baxxa ta' I-irdum;
matulu tiltaga' ma' Ghajn Tuta,
nixxiegha naturali li tferra' l-lma
taghha (permezz ta' kanali
godma) ghal go giebja zghira.
Qalb ix-xaghri grib il-Minzel tar-
Rixtellu hemm ukoll [I-Latnija,
hofra kbira gisha borma fonda xi
erba' sulari; minkejja isimha (li
jfisser barriera jew bir kbir taht I-



art), din hija I-fdal ta' ghar kbir
sfrundat, l-istess bhall-Magluba li
tinsab hdejn li-Qrendi fin-naha
t'isfel ta' Malta.

Fit-tarf ta' Rdum il-Qawwi, l-irdum
idur dawra sew u jibda jhares lejn
in-nofsinhar  minflok lejn il
maijjistral. It-tirxien jongsu kwazi
ghal kollox ukoll, u minflokhom
jitfatta ghal darb’ ohra falut
wieqaf ta' tafal mikxuf, bi plajja
catta tal-franka u taz-zonqor
tahtu. L-irdum issa jibda jissejjah
Irdum il-Qammieh, u t-tarf fejn
jiltagghu dawn iz-zewq irdumijiet
huwa Ras il-Qammieh; fughom
toghla l-quécata ta' Gebel
Qammieh. Taht Ras il-Qammieh
tixref ukoll blata tawwalija tal-

franka qisha xabla kbira mal-livell .

tal-bahar, li tibga' hierga ghal xejn
ghal xejn ghal taht I-lma bhala
sikka twila mhux ftit. Din tissejjah
ll-Ponta tal-Qammieh jew lI-
Blata tal-Qammieh, filwaqgt li s-
sikka nnifisha jghidulha Is-Sikka
tal-Qawwi peress li Is-Sikka tal-
Qammieh qeghda kemmxejn
aktar lejn ix-xlokk u tohrog
sewwasew minn taht Ilrdum il-
Qammieh. li-plajja taht Irdum il-
Qammieh fiha wkoll xi Zewg
gherien fil-bahar, fosthom Ghar
Hamiema. Hemm ukoll il-fdal ta'
remissa gadima (L-Ghar ta’ I-

Ghasri) u l-iskal taghha (/I
Migbed), ittnejn li  huma
magqtughin fil-blat; ilhom

ghexieren ta' snin abbandunati u
wagqa' I-blat ghal go fihom. Aktar
‘il fug fl-irdum, ‘il boghod mill-
bahar, jinsabu xi ogbra antiki u xi
mgiebah godma tan-nahal; aktarx
li L-Ghar ta' Gulju huwa wiehed
minnhom.

Irdum il-Qammieh jintemm
hesrem  fil-Harg  tan-Niges,
hondoq wiegaf u spettakolari li
jixbah mhux ftit lix-Xaqga ta'
hdejn Ghar Lapsi fil-lbig ta’ Malta.

U, listess bhax-Xaqga, Il-Harq
tan-Niges huwa xaqq (faulf)
ewlieni li matulu sehh ¢aqlig

geologiku kbir matul iz-zmenijiet.
Tabilhaqq, kien I-istess c¢agliq
tettoniku li fug naha gholla ‘I-
Ahrax (inkluz Irdum il-Qammieh)
il fug filwaqt li fuq in-naha l-ohra
nizzel l-artijiet ta' bejn il-Mellieha
u lAhrax (nghidu ahna Il¢-
Cumnija, lI-Wied tal-Qammieh u

L-Ghadira) ghal mal-livell tal-
bahar. Bejniethom ingarsu blokok
izghar ta' art, bhalma huwa Gebel
Imbark (sies wiegaf bejn ll-Harq
tan-Niges u ¢-Cumnija). Ta' min
ighid ukoll i artiiet ohra
madwarhom sfaw sahansitra
mghaddsa taht il-bahar, u
ghaldagstant mill-istess artijiet
baxxi li semmejna thalla biss
ghong dejjaq (isthmus) li wassal
biex l-Ahrax ha l-forma ta' denb
kif nafuh illum. le-Cumnija hadet
isimha bl-istess mod bhall-Minfes
li hemm fil-Ponta ta' I-Ahrax, billi
kien hemm ghar bis-saqaf mitqub
mnejn il-raxx fin tal-bahar gqawwi
mill-punent u mill-tbi¢ kien itir fil-
gholi gisu duhhan. Minkejja li dan
sfronda, il-forma tonda tieghu
ghadha tingharaf sew imnaqqgra
fil-blat tax-xatt. Min jaf kemm

kienet sabiha I|-kosta mimlija
gherien madwar |¢-Cumnija fl-
imghoddi... imma Illum zgur li

jkollok seba' mitt sena biex tahrab
‘it boghod minnha: bokka ewlenija
tad-dranagg b'mizbla kbira fugha!

U ghal xi zmien tant kienet dejjem
tagbad u ddahhan li kien hemm
sahansitra min kien beda jahseb

li din kienet ir-raguni ghala
ssejhet cumnija.

L-intern

ll-gewwieni ta' |-Ahrax huwa

maghmul minn medda tawwalija
ta' art gholja faécata I-Mellieha
(donnha sinsla li tagsam il-
penizola minn tulha, u li twassal
minn Gebel Qammieh fil-lbi¢c sal-
Madonna ta' |-Ahrax fil-grigal),
imxaqilba fug genbha sa ma
tinzel ghal xejn ghal xejn lejn il-
Fliegu ta' Kemmuna. Fil-fatt, din |-
ghamla mzerzqga ta' l-art tixbah xi
ftit lil dik ta" Kemmuna (ghad li s-
“sinsla” i iddeskrivejna fl-Ahrax
hija, tista' tghid, haga shiha u
m’hix maqtugha f'serje ta' hotob),
u l-istess bhal fKemmuna, minn
galb ix-xaghriet fil-gholi jinzlu
ghadd ta' widien baxxi li jibgghu
nezlin  min-nofsinhar lejn  it-
tramuntana sa ma jizbokkaw fir-

ramliet li diga® semmejna. FI-
inhawi ta' bejn iI-Qammieh u ¢-
Cirkewwa, l-art immejia b'pendil
gawwi tissejjah Id-Dahar, li bil-
Melliehi tinstema' “dahar” (jigifieri
bl-"h" tinhass wkoll).

L-Ahrax tal-Mellieha huwa
maghruf sew ghall-meded kbar
tax-xaghri (art bil-blat fil-wic¢ u bi
rqajja’ baxxi ta' hamrija aktarx
hamra fejn jibker is-saghtar u
xtieli ohra bhalu) li jaghtuh dehra
ta' kampanja miftuha, mirjieha u
salvagga. Min jaf jekk l-isem tal-

post tnissilx minn din il-bixra
harxa izda dagstant iehor
karatteristika? Ix-xaghriet

infushom ghandhom ismijiethom
ukoll: Ix-Xaghra tar-Rabti (fi-

bidu tat-trig li mit-Telgha ta' I-.

Afrax twassal ghall-lrdum tal-
Madonna), zewg postijiet imsejhin
Ix-Xaghra (wahda fuq [|-lIrdum
tac-Cirkewwa u l-ohra fuq Il-Wied
ta' Msid), Ix-Xaghra tar-Ratal
(grib tar-Ramia tat-Torri), u Ix-
Xaghra tal-Marfa (hdejn -Palazz
tal-Marfa). Ma' dawn nistghu
nzidu I-artijiet kbar li fi{-tiswir
tisimhom isegwu tifsila aktarx
sistematika, bhallikieku kienu
tagsimiet aktar formali: L-Ahrax
ta’ Gewwa (l-artijiet ta' fugq Irdum
il-Hmar), L-Ahrax tal-Ghajn (fuq
lirdum tac-Cirkewwa), L-Ahrax
tal-Bir (l-inhawi tal-Latnija), kif
ukoll L-Abrax tal-Madonna u L-
Ahrax tar-Ramal li diga" ltgajna
maghhom matul id-dawra max-
xtut. Insomma, bil-mod il-mod
anke dawn l-ambjenti ged jisfaw
dejjem aktar vittma ta' zvilupp
rghib u insensittiv, li la jaghti kaz
tas-sbuhija tal-pajsagg u wisq
ingas ta' l-ekologija tal-post. Bl
iskuza ta' riklamazzjoni mghaggla
ghall-agrikoltura, irgajja’ kbar i
dari niftakarhom xaghriet mill-
isbah miksijin kollhom saghtar
illum intradmu taht min jaf kemm-
il viegg terrapien, biex saru
eghlieqi ta' kafkaf li langas biss
isegwu |-forma naturali ta' l-art u
ghaldagstant  mill-genb  jidhru
gishom verzjoni zghira tal-mizbla
tal-Maghtab! U wahda mill-artijiet
li twittiet (biswit it-trig ewlenija i
mit-Telgha ta' I[-Ahrax twassal
ghall-Marfa) kellha sahansitra fdal
preistoriku ta' zmien I-Imnajdra u
I-Ggantija. M'hemmx xi nghidu,
dan inkines b'kollox u ntilef ghal

dejjem... il-gaffa m'ghandhiex

skruplil

Jekk nitfghu harsitna fuq il-widien,
u nibdew mil-lvant ghall-punent,
insibu II-Wied tar-Ratal (aktarx
imsemmi hekk ghal xi lagam ta’
persuna), li jiftah ghal gor-Ramia
tat-Torri. Imbaghad imiss il-widien
baxxi li jizbokkaw fiz-zewg ramliet
tal-Qala tal-Ghozlien; wiehed
minnhom ighidulu /l-Wied ta’ I-
Armier. Warajh jigi ll-Wied ta’
Tutti, wied twil li jisgi Ramlet il-
Qortin u li jgib I-istess isem bhall-
artijiet ta' madwar it-Torri ta'
Skalor (Ta" Tutti). Ghal gor-
Ramla tal-Bir jifthu kemm lI-Wied
ta’ Msid (jew ll-Wied tal-Merhla),
li huwa wied kemmxejn kbir Ii
jibda minn bejn ir-Razzett tat-Trux
u t-Torri |-Ahmar, kif ukoll wied
iehor izghar izda mizghud bil-
gasab li jinzel mix-Xaghra tar-
Rabti. Ta' min ighid illi -Wied ta'
Msid u l-inhawi ta' madwaru (Ta’
Msid, ll-Hotba u Ix-Xaghra) illum
saru herba shiha, billi I-irdim bla
razan u t-twittija ta' kart mhux
biss difnu l-ambjent tax-xaghri,
izda sahansitra harbtu I|-forma
naturali tal-wied u ksew parti
minnu. Wied iehor kbir huwa

Wied Musa, li ghandu wkoll
widien ohra izghar (qatt ma
rnexxieli niskopri isimhom) li

jferrghu ghai go fih; dan il-wied ta
ismu mhux biss lill-artijiet ta'
madwaru (Ta" Wied Musa) izda
wkoll lir-Ramla ta' Wied Musa, i
tinsab fil-bokka tieghu. Anke II-
Wied tac¢-Cirkewwa, li jsawwab
iimijietu minn fuq l-irdum ghal gor-
Ramla ta¢-Cirkewwa, ghandu I-
frieghi tieghu: lI-Wied ta’ HaZina,
lI-Wied tas-Sajjettun u Ill-Wied
ta’ Grezzju; ikoll widien ¢kejknin
u bi glib tassew gawwi, marbutin
ma' ismijiet jew lagmijiet ta'
persuni. U fl-ahharnett hemm /I-
Wied tal-Parsott, jew ll-Wied tal-
Bagra, wied zghir li fih ghajn ta’
ilma u li mid-Dahar jasal sax-xifer
ta' Rdum il-Qawwi; l-ewwel isem
jidher li ghandu x'jagsam mas-
sigar kbar tal-parsott li jikbru fil-
wied, filwaqgt 1i “il-bagra” kien
ragel mibni b'saffejn, famuz
madwar i-Mellieha ta' I-imghoddi.
Mallista ta' widien nistghu nzidu
l-artijiet Tax-Xmajjar, mnejn |-
iimijiet tax-xita jéaréru ghal gol-
bahar tant li aktarx taw I-isem lill-

inhawi; fil-post jidher biss hjiel ta'
migra baxxa aktar milli wied, izda
Dahlet ix-Xmajjar innifisha aktarx
hija wied antik i lHum jinsab
mgharraq taht il-bahar.

Minkejja li partijiet imdaqgsin miil-
widien li semmejna fihom ir-raba’
mahdum (l-aktar fuqg l-art l-aktar
kennija grib ir-ramliet), ftit huma I-
imkejjen fl-Ahrax tal-Mellieha li
ismijiethom gejjin minn prodotti
tar-raba’ jew dettalji agrikoli ohra.
Fost dawn insemmu Ghajn Tuta
(diga" Itqajna maghha, fi Rdum il-
Qawwi), Tal-Bajtar (bejn ir-
Ramla tal-Bir u I-Wied ta' Tutti),
Ghar Baqrat (ghar imdagqas
bejn It-Telgha ta' i-Ahrax u Ix-
Xewkija, li dwaru hemm ukoll xi
leggenda lokali), u Is-Siegja I-
Bajda (qrib ix-xatt, aktarx lejn I-
Armier). Hallejt barra I-postijiet
imsemmija ghall-parsott
minhabba li dawn is-sigar tal-froft
jikbru salvaggi ma' l-irdumijiet fl-
istess inhawi. Ismijiet ohra i
ghandhom rabta mal-biedja huma
dawk tal-ftit irziezet godma; Ir-
Razzett tat-Trux (ftit ‘i boghod
mit-Torri I-Ahmar, sewwasew fir-
ras tal-Wied tal-Merhla), Ir-
Razzett ta' Pori (fl-Ahrax ta'
Gewwa) u Ir-Razzett ta’ Xuxien
(lejn il-Madonna ta' I-Ahrax).
Imxerrda madwar |-Ahrax tal-
Mellieha hemm ukoll kwantita® ta'
strutturi godma mibnija b'tant
sengha mill-gebel tas-sejjiegh,
fosthom numru mdaggas ta' giren
antiki (nghidu ahna fix-Xaghra
tar-Rabti u mal-Wied tal-Bagra),
imgiebah fejn kienu jitrabbew in-
nahal (hdejn i-Torri I-Ahmar u fi
Rdum il-Qammieh), u hitan tas-
sejjieh. U qalb I-eghliegi mkennija
madwar I-Armier u I-Marfa naraw
ukoll swiegi u kanali tal-gebel, li
jwasslu I-ilma ghal go Jwiebi
godma mibnija b'gebel kbir tal-
gawwi li mid-dehra tieghu jidher i
aktarx inqata’ mill-Ahrax stess jew
ghallingas minn xi band'ohra fil-
Mellieha. Hemm ukoll kappella
ckejkna i ftit jafu biha: il-kappella
tal-Madonna tal-Karmnu,
imlaggma Ta' Qorga, mistura
f'wiehed mis-sgaqien li mit-trig tal-
Marfa jaghti ghal gol-Wied tal-
Merhla.

U ma ninsewx Ilt-Torri I-Ahmar,
torri kbir u prominenti li nbena



mill-Gran Mastru Lascaris fl-1648
mhux biss ghall-harsien ta' I-
inhawi izda wkoll (flimkien mat-
Torri ta' Kemmuna) bhala
stazzjon ta' komunikazzjoni bejn
l-imdina u Ghawdex, u kien
inzebagh ahmar appuntu biex
jidher ahjar. Minn hawn ha l-isem
li kulhadd baga’ jafu bih, minkejja
li ufficcjalment kien jismu “Forte

Sant'Agata”. U I-istess isem
inghata anke lill-artijiet ta'
madwaru: Tat-Torri I-Ahmar.

Aktar lejn in-nofsinhar, l-art tinzel
fdagga fsensiela ta' hbula
mtarrgin (Is-Sdieri) sa ma tasal
fil-Wied tal-Qammieh. Dan il-
wied qasir u wiesa' jagsam I-
ghongq ta' art ta' bejn 1e-Cumnija u
L-Ghadira, u jizbokka fir-Ramla
tal-Mellieha.
mill-Ahrax tal-Mellieha, u
ghaldagstant nitilghu lura mit-
Telgha ta' I-Ahrax u naslu sa salib
it-toroq fll-Portella, fejn ma' din
it-triq jiltagghu t-toroq li jaghtu
ghall-Madonna fa' |-Ahrax u t-
Torri I-Ahmar. Biswit it-Telgha ta’'
I-Ahrax hemm If-Taflija, zurzieqa
ta' tafal gheri, u skond kitbiet
godma x'imkien ‘1 hawn jinsab
ukoll Ghar it-Taflija.

Fi-ahharnett insemmu toponimi
ohra i ftit hemm xi tghid dwarhom
ghajr li aktarx huma I-ismijiet jew
lagmijiet ta' sidien l-art jew ta’
gabillotti: /l-Qatgha ta’ Plegg, Ta'
Fonsa, u Ta" Damma. lkoll
jinsabu bejn I-Armier u L-Ahrax ta'
Gewwa.

Eghluq

F'dan l-artiklu ippruvajt naghti
taghrif kemm jista' jkun shih dwar
-Ahrax tal-Mellieha, l-ambjent
tieghu u lagmijietu. Ma jfissirx li
m'hemmx aktar taghrif X'jingabar.
Anzi, naf zgur b'xi toponomi ohra
li jidhru fkitbiet godma (fosthom
dawk ta' Gan Frangisk Abela u
Pietru Pawl Castagna), li s'issa
ghadni ma sibtx irkaptu ta' fejn
jinsabu ezatt. Nghidu ahna, Ghar
is-Sefa u Ghar is-Sebha (aktarx
X'imkien fug lart lejn -
Qammieh), Gwiedet ir-Rum u s-
Sieqja I-Bajda (aktarx hdejn |-
Armier u 1-Ramia tat-Torri), kif
ukoll Rdum Borsa u Ghar
Bittiewes (fil-bahar, aktarx fil-
vicinanzi ta' Rdum il-Qammieh).

Hawnhekk hrigna.

Nittama biss fi sakemm
insibuhom ma tkunx lahqget
missithom I-istess xorti li sabu
rqajja’ ohra i llum jinsabu
midfuna, jekk mhux  ukoll
mithuna, taht i-irdim jew taht il-
bini. Jien u nikteb dan l-artikiu
bdew jghaddu minn quddiem
ghajnejja l-memorji sbieh ta' |-

ambjent miftuh u Thieles kif
niftakru dari, u ma stajtx ma
nhossx swied il-qalb hekk kif

bdejt inxebbahhom ma’ uhud mill-
griehi koroh li mis-sebghinijiet il
hawn xterdu b'pass mghaggel u
honqu meded imdaqgsin mill-
kampanja, minkejja l-avvanzi
kollha 1i (skond ma jinghad fil-
mezzi tax-xandir) qed isiru fil-
gasam ta' l-edukazzjoni
ambjentali.

Fl-ahharnett, ma nixtiegx ninsa
nizzi hajr lil kull min ghenni nikseb
dan it-taghrif, u mill-gdid nistieden
Iil kull min ghandu  xi
informazzjoni ohra interessanti
biex jagsamha maghna wkoll.

ERRATA CORRIGE

Fl-artiklu: /t-Toponomastika
ta’ Kemmuna li deher fl-
Imnara Nru. 28, l-isem tal-
post maghruf bhala Ta’
Galand deher miktub bhala
Ta’ Haland (pagna 41).
Dan kien zball tat-tipa.
Niskuzaw ruhna.





